[bookmark: _GoBack]
	
[image: ]

SLUŽBA ZA CIVILNU ZAŠTITU I VATROGASTVO

	Zakonske odredbe
	KAKO PRAVILNO SPALITI OTPAD?

	
	S obzirom da je došlo do intenzivnijeg čišćenje i spaljivanje korova i otpada na imanjima i okućnicama, a u skladu sa odredbama člana 169. Zakona o zaštiti od požara i vatrogastvu i člana 317. Krivičnog zakona Federacije BiH, strogo je zabranjeno nepropisno loženje vatre na otvorenom prostoru, posebno na mjestima koja se nalaze u neposrednoj blizini šuma, benzinskih pumpi, kao i na nepristupačnim mjestima na kojim nije moguć pristup vatrogasnih vozila. 
Zakon o zaštiti od požara kao jedna od mjera zabranjuje paljenje korova i drugog poljoprivrednog otpada bez prethodnog obavještenja vatrogasno-spasilačke jedinice. Ovaj zakon propisuje novčane kazne od 100 do 1.000 KM za ona fizička lica koja pale korov i drugi poljoprivredni otpad bez obavještavanja vatrogasne službe, kao i ako ne poduzme sve potrebne mjere i radnje s ciljem sprečavanja širenja vatre.
	Mjere zaštite prilikom spaljivanja otpada
U slučaju provođenja spaljivanja dužni ste poduzeti sljedeće mjere zaštite od požara:
· prije početka loženja vatre o tome obavijestiti nadležnu vatrogasnu postrojbu/jedinicu;
· spaljivanje korova i biljnog otpada napraviti na za to predviđenim mjestima, u određeno vrijeme;
· odabrati mjesto na kojem se pali vatra ili se spaljuju grane i ostali biljni otpad na način da bude dovoljno udaljeno od stambenih i drugih objekata, krošanja stabala, kao i od električnih vodova i njihovih stupova kako bi se spriječilo da ih plamen ili iskre zahvate;
· prostor oko mjesta predviđenog za spaljivanje očistiti od zapaljivog rastinja u širini najmanje 5 metara kako biste spriječili širenje požara; 
· pripremiti sredstva za gašenje požara: vodu, pjenu, prah, a ako nemate aparate za početno gašenje požara, poslužit će i pijesak, lopate i slično;
· vatru ne palite noći i za vrijeme vjetrovita vremena;
· ne spaljujte istovremeno velike količine rastinja;
· osobe koje su koristile ložišta na otvorenome, dužne su kontrolirati izgaranje i ne smiju napuštati mjesto dok se vatra u potpunosti ne ugasi;
· tek kad je vatra potpuno ugašena, što je ispravno provjeriti prebacivanjem pepela i polijevanjem vodom, osoba koja ju je prethodno zapalila, a potom na ispravan i siguran način ugasila u potpunosti, smije napustiti to mjesto;
· u slučaju izbijanja požara odmah pozovite vatrogasce na broj 123

Vatru na otvorenom smijete paliti ukoliko je udaljena od objekata najmanje 50 m, a od šume najmanje 150 m. Kada spaljivanje vršimo u buretu ili namjenskim spalionicama tada blizina može biti manja
ZABRANJENO JE PALITI VATRU U
BLIZINI NASELJA,USJEVA I ELEKTRIČNIH VODOVA

Posebna pozornost je stavljena na proljetno-ljetnu požarnu sezonu,koja traje od 01.04. do 01.10. tekuće godine.

PALJENJE VATRE NA OTVORENOM PROSTORU
MOŽE DOVESTI DO NEKONTROLIRANOG ŠIRENJA POŽARA
	

	121-operativni centar Civilne zaštite;     122 –policija;     123- Profesionalna vatrogasna postrojba;       124- Hitna medicinska pomoć

